
BOSHQARUVGA OID G‘OYALAR
(Sharq mutafakkirlari qarashlari misolida)

Isoqov Husan Olim o’g’li
Toshkent davlat transport universiteti 

MKTYQ-1 guruh magistri

Annotatsiya. Maqolada sharq mutafakkirlarning xususan, Amir Temurning boshqaruvga oid 
qarashlari о‘z aksini topgan.

Kalit sо‘zlar: ehtiyoj, boshqaruv, rahbarlik qobiliyati, liderlik salohiyati.

Sharqda jamoani boshqarishda yetakchi rahbarda muayyan axloqiy sifatlar mavjud bо‘lishi 
lozimligi tо‘g‘risida kо‘plab g‘oya va qarashlar, fikr-mulohazalar bayon etilgan. Xususan, qadimgi 
Xitoy mutafakkiri Konfusiy (eramizdan av. 551-479 yy.): “Xalq ma‘muriy buyruqbozlik bilan 
boshqarilsa, uning xatti-harakatlari iskanjalari yordamida tartibga solinsa, oddiy xalq majburan 
о‘zini jinoyat sodir etishdan tiyib turadi, lekin jinoyatning isnodligini tushunib yetmaydi. Xalq 
muruvvat va ishontirish yо‘li bilan boshqarilsa va axloq qoidalari, adolatga asosan boshqarilsa, 
bunday xalq egri ish qilish isnodligini tushunadi. Shuningdek, о‘z xatolarini о‘zi tо‘g‘rilay 
oladi”[1.22]. Zero, bugungi kunda Prezidentimiz Sh.M.Mirziyoyev tomonidan olib borilayotgan 
siyosat va ilgari surilayotgan qarashlar zamirida “Xalq davlat idoralariga emas, balki davlat idoralari 
xalqimizga xizmat qilishi kerak”, “Xalq boy bо‘lsa, davlat ham boy bо‘ladi”[2.6] degan g‘oyalar 
misolida ham buni kо‘rishimiz mumkin. Boshqaruv g‘oyalari ilgari surilgan manbalar ichida Amir 
Temurning “Temur tuzuklari”, mamlakatni boshqarish haqida ilgari surilgan g‘oyalar siyosiy 
boshqarish sohasidagi xilma-xil muammolarni hal qilishda muhim ahamiyat kasb etadi”[3.30]. 
Prezident Sh.Mirziyoyev ta‘kidlaganidek: “Buyuk sohibqiron Amir Temur bobomizning: “Adolat 
har bir ishda hamrohimiz va dasturimiz bо‘lsin!” degan chuqur ma‘noli sо‘zlari har birimiz uchun 
hayotiy e‘tiqodga aylanishi zarur”[4.10].

“Tuzuklar”da qо‘l ostidagi rahbarlar va rahbarlikka tayinlanayotgan kadrlarni tanlashda bir 
qator shaxsiy xususiyatlar bor-yо‘qligini tekshirish о‘zi uchun odatga aylanganini ta‘kidlab, bunda 
quyidagi jihatlarga e‘tibor qaratadi: Birinchisi – adolat. Ikkinchisi – ishonch-e‘tiqod. Uchinchisi 
– ma‘rifatparvarlik va bunyodkorlik. Amir Temur rahbarda bо‘lishi lozim bо‘lgan 12 ta asosiy 
xususiyati e‘tibor qaratgan. Rahbar о‘z sо‘zi va о‘z ishiga bir о‘zi ega bо‘lishi lozim; muhim 
ishlarda maslahatlashadigan yaqin kishilari bо‘lmog‘i; Buyruq, farmoyish, kо‘rsatma berish ishi 
shaxsan rahbarda bо‘lishi; о‘z qarorida qat‘iy bо‘lmog‘i; hukm, qaror, farmon-toshirig‘, kо‘rsatmas 
ijro etilishi; biron-bir sabab bilan rahbarlik ishini, undagi о‘zi hal qilishi lozim bо‘lgan muhim 
masalalarni hal etishni birovga topshirib qо‘ymasligi; Boshqaruv ishlarida rahbarni boshqarishga; 
Boshqaruv ishlarida, xususan, armiya va aholi ehtiyojlari bilan bog‘liq masalalarda boshqalarning 
sо‘z va fe‘liga qarab ish yuritmasligi; siyosati jiddiy, sо‘zi va hukmi salobatli bо‘lmog‘i; о‘z 
lavozimi doirasidagi vazifalarni о‘z erkicha bajarishi; hech qachon, hech bir ishda hech kimni 
о‘ziga sherik qilmasligi; о‘z maslahatchilaridan hamisha ogoh bо‘lishi, ularning kо‘pincha ayb 
axtarib, gaplarni tashqariga tashishiga yо‘l qо‘ymasligi lozim[5.80-82].

Mazkur о‘n ikki tamoyil Temur davlatida rahbarlarni tayinlash va rahbarlikka tanlashning 
asosiy tamoyillari sifatida talqin etiladiki, agarda Forobiy о‘z qarashlarini nazariy asoslagan 
bо‘lsa, Amir Temur davlat rahbari sifatida о‘z qarashlarini amaliyotda sinab, uni amalga oshirish 
bо‘yicha daliliy fikr-mulohazalarini bayon etgan.

XOTIN-QIZLAR IQTISODIY-IJTIMOIY FAOLLIGINI OSHIRISHDA TA’LIMNING 
RO‘LI

Jumayeva Feruza Askarovna
Toshkent viloyati Chinoz tumani Respublika 

qiz bolalar o`quv-tarbiya muassasasi direktori.
Teshabayeva Xolida Yakubovna

Toshkent viloyati Chinoz tumani Respublika 
qiz bolalar o`quv-tarbiya muassasasi

Biologiya fani o`qituvchisi.
+998990849778 x.norbekov@cspi.uz

Annotatsiya: Mazkur maqolada “xotin-qizlar iqtisodiy-ijtimoiy faolligini oshirishda ta’limn-
ing ro‘li”orqali ularning tahlili, an`anaviy ta`limga yangicha yondashuvlarni tadbiq qilishning 
muhim ahamiyatga ega ekanligi bayon etilgan. 

Kalit so‘zlar: Harakatlar strategiyasi, Xotin-qizlar, elektron resurs, umumta’lim maktablari, 
oliy o‘quv yurtlari, BMT, Gender tenglik.

Xotin-qizlarning jamiyat haнщtidagi o‘rni va nufuzini oshirish, qo‘llab-quvvatlash va 
oila institutini mustahkamlash sohasidagi faoliyatni tubdan takomillashtirish maqsadida, 
shuningdek, 2017-2021 yillarda O‘zbekiston Respublikasini rivojlantirishning beshta ustuvor 
yo‘nalishi bo‘yicha Harakatlar strategiyasida belgilab berilgan vazifalarni inobatga olgan holda, 
O‘zbekiston Respublikasi Prezidentining 2018 yil 2 fevraldagi Xotin-qizlarni qo‘llab-quvvatlash 
va oila institutini mustahkamlash sohasidagi faoliyatni tubdan takomillashtirish chora-tadbirlari 
to‘g‘risidagi farmoni qabul qilindi. Unda ayollarning ijtimoiy-siyosiy faolligini kuchaytirish, 
qonuniy manfaatlarini ta’minlash, qobiliyat va salohiyatini ro‘yobga chiqarish, oila institutini 
mustahkamlash, onalik va bolalikni himoya qilishga qaratilgan qator chora-tadbirlar belgilandi.

O‘zbekistonda oilani rivojlantirishga global darajada Birlashgan Millatlar Tashkilotining 
Barqaror taraqqiyot maqsadlari doirasida, shuningdek, 2017-2021 yillarda O‘zbekiston 
Respublikasini rivojlantirishning beshta ustuvor yo‘nalishi bo‘yicha Harakatlar strategiyasi 
doirasida qaraladi. 

Shu bilan birga, ushbu sohada davlat siyosatini muvaffaqiyatli olib borishni to‘xtatib turuvchi bir 
qator tizimli muammo va kamchiliklar oila institutini mustahkamlash sohasidagi islohotlarni to‘liq 
ro‘yobga chiqarishga va belgilangan maqsadlarga erishishga to‘sqinlik qilmoqda. Chunonchi:

- birinchidan, tegishli idora va tashkilotlar faoliyatini muvofiqlashtirish hamda monitoring 
qilishning ta’sirchan tizimi mavjud emas, oilani rivojlantirish masalalari bo‘yicha davlat, fuqarolik 
jamiyati institutlari va xususiy sektor hamkorligi past darajada;

- ikkinchidan, oila institutini mustahkamlash sohasidagi ilmiy tadqiqotlar ixtisosligi tor, hozirgi 
hayot voqeligidan uzilib qolgan, ilmiy tadqiqotlar natijalari amaliyotga sust joriy etilmoqda;

- uchinchidan, oilaning demografik rivojlanishida o‘zgarishlar yuz bermoqda, oila ajralishlari 
soni o‘smoqda, mazkur sohada salbiy tendensiyalar va muammolar sabablarini asoslovchi 
tadqiqotlar yetishmayapti;

- to‘rtinchidan, oilada, ta’lim muassasalarida madaniy-tarixiy meros salohiyatidan sust 
foydalanilmoqda, milliy mentalitetimizga yot bo‘lgan g‘oya va qarashlar ta’sirining oldini olish 
borasidagi ishlar samarasiz;

- beshinchidan, oila institutini mustahkamlashning qonunchilik asoslari mukammal emas, 
huquqni qo‘llash amaliyoti va ilg‘or xorij amaliyotini o‘rganish 

asosida oilani himoya qilish va qo‘llab-quvvatlash sohasida mustahkam huquqiy asos mavjud 
emas;

O‘zbekiston Xotin-qizlar qo‘mitasi hamda BMT Taraqqiyot dasturining Davlat boshqaruvida 
ayollarning huquq va imkoniyatlarini kengaytirish va ularning ijtimoiy-iqtisodiy hayotdagi 
faolligini oshirish loyihasi doirasida ishlab chiqilgan. Iqtisodiy, ijtimoiy va institutsional 
o‘zgarishlarni tezlashtirish maqsadida ayollarning davlat boshqaruvidagi ishtiroki deb nomlangan 
tahliliy qaydnoma muhokama qilindi.

Ta’kidlanganidek, mamlakatimizda xotin-qizlarning ijtimoiy-siyosiy hayotdagi faolligini 
oshirish, iqtidor hamda imkoniyatlarini to‘la-to‘kis ro‘yobga chiqarish borasida tizimli ishlar 

amalga oshirilmoqda. O‘zbekiston Xotin-qizlar qo‘mitasi mazkur yo‘nalishdagi vazifalarni 
bajarishda amaliy sa’y-harakatlar, aniq chora-tadbirlarni ilgari suryapti. Turli sohalarda band 
bo‘lgan ayollar salohiyatini yuksaltirish, ularning mamlakat ijtimoiy-iqtisodiy hayotidagi o‘rni 
va nufuzini mustahkamlash, bunda siyosiy partiyalar bilan birgalikda ishlashni yo‘lga qo‘yish 
zarurligi shular jumlasidandir. 

Qolaversa, ijro etuvchi hokimiyat tizimida ayollar sonini 5,3 foizdan 16-18 foizgacha oshirishda 
samarali ijtimoiy tadbirlarni joriy qilish, ishlab chiqarish sanoatining yalpi ichki mahsulotdagi 
ulushini 9,1 foizdan 20 foizgacha oshirish orqali iqtisodiyotni sanoatlashtirish darajasini 
chuqurlashtirish muhim ahamiyatga ega. 

Gender tenglik, xotin-qizlarning huquq va imkoniyatlarini kengaytirish iqtisodiy, ijtimoiy 
taraqqiyot hamda biznes samaradorligini oshirishda muhim ahamiyat kasb etadi.

Ayollarning oliy ma’lumotga ega bo‘lish darajasini oshirish, xotin-qizlar uchun moslashuvchan 
ta’lim tizimini yaratish, ijro xokimiyatiga xotin-qizlarni jalb qilish, shuningdek, ayollar tadbirkorligi, 
kasanachilik va hunarmandchilikni qo‘llab-quvvatlovchi mexanizmni joriy etish zarur.

Foydalanilgan adabiyotlar:
1.	 O‘zbekiston Respublikasi Prezidentining qarori. O‘zbekiston Respublikasida oila institutini 

mustahkamlash konsepsiyasini tasdiqlash to‘g‘risida. // Xalq so‘zi. 2018 yil 28 iyun, № 130 (7088)
2.	 O‘zbekiston Respublikasi Prezidentining Oliy Majlisga Murojaatnomasi, 2018 yil 28 

dekabr.
3.	 Xotin-Qizlar Ijtimoiy-Siyosiy faolligini oshirish - Mamlakatimizda amalga oshirilayotgan 

islohotlarning muhim omili mavzusida Respublika Ilmiy-amaliy anjumani maqolalar to‘plami 26 
fevral 2019 yil.

